
---------------------------------------------------------------------------------------------------------------

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2010 թվականի մարտի    18-ի «Որդեգրման կարգը և Հայաստանի Հանրապետության դիվանագիտական ներկայացուցչություններում կամ հյուպատոսական հիմնարկներում օտարերկրյա քաղաքացիների, քաղաքացիություն չունեցող անձանց և Հայաստանի Հանրապետության սահմաններից դուրս բնակվող Հայաստանի Հանրապետության քաղաքացիների կողմից որդեգրված՝ Հայաստանի Հանրապետության քաղաքացի հանդիսացող երեխայի հաշվառման կարգը հաստատելու, Հայաստանի Հանրապետության կառավարության 2002 թվականի նոյեմբերի 28-ի N 1919-Ն որոշման մեջ լրացում կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 269-Ն որոշման մեջ կատարել հետևյալ փոփոխությունները և լրացումները՝


1) որոշման N 1 հավելվածի` 
ա. 3-րդ կետում «երեխաների իրավունքների պաշտպանության բաժինների» բառերից առաջ լրացնել «ընտանիքի, կանանց և» բառերը.


բ. 22-րդ կետում «7» թիվը փոխարինել «15» թվով.


գ. 24-րդ կետը շարադրել հետևյալ խմբագրությամբ.

«24. Որդեգրման վերաբերյալ փաստաթղթերի ուսումնասիրությունն իրականացնում է կենտրոնական մարմնի ղեկավարի հրամանով ստեղծված միջգերատեսչական աշխատանքային խումբը (այսուհետ՝ աշխատանքային խումբ), որի կազմը ձևավորվում է Հայաստանի Հանրապետության արդարադատության, աշխատանքի և սոցիալական հարցերի, առողջապահության, արտաքին գործերի նախարարությունների և Հայաստանի Հանրապետության կառավարությանն առընթեր ոստիկանության (այսուհետ՝ ոստիկանություն) ներկայացուցիչներից։ Աշխատանքային խմբի աշխատակարգը հաստատում է կենտրոնական մարմնի ղեկավարը:».

դ. 25-րդ կետը շարադրել հետևյալ խմբագրությամբ.

«25. Աշխատանքային խմբի առաջարկությունների հիման վրա կենտրոնական մարմինը մեկամսյա ժամկետում տալիս է որդեգրման հնարավորության մասին դրական կամ բացասական եզրակացություն և գրավոր տեղեկացնում համապատասխան երկրի կենտրոնական մարմնին կամ դիմողին։ Որդեգրման հնարավորության մասին եզրակացության ձևը հաստատում է կենտրոնական մարմնի ղեկավարը:».


ե. 26-րդ կետում «12» թիվը փոխարինել «18» թվով, իսկ «հանձնաժողովը» բառը՝ «կենտրոնական մարմինը» բառերով.

զ. 27-րդ կետում «Հանձնաժողովը» բառը փոխարինել «Կենտրոնական մարմինը» բառերով.


է. 28-րդ կետում «հանձնաժողովից» բառը փոխարինել «կենտրոնական մարմնից» բառերով.


ը. 32-րդ կետից հանել «հանձնաժողովին և» բառերը.


թ. ուժը կորցրած ճանաչել կարգի 38-րդ կետը.

ժ. 39-րդ կետում «կենտրոնական մարմինն առանց ժամկետի սահմանափակման կարող է հարցմամբ պահանջել և ստանալ երեխայի անձնական գործի պատճենահանված օրինակը։» բառերը փոխարինել «որդեգրման նպատակով երեխայի կենտրոնացված հաշվառումից հետո 3 աշխատանքային օրվա ընթացքում նախարարությունը կենտրոնական մարմին է ուղարկում տվյալ երեխայի անձնական գործի պատճենահանված օրինակը։» բառերով.

ժա. 47-րդ կետը լրացնել հետևյալ պարբերությամբ.
«Դիմումի հետ ներկայացվում է հայտարարություն (N 3.1 ձև) սույն կարգի 7-րդ կետի 2-ից 4-րդ, 6-րդ, 9-րդ ենթակետերով ներկայացված տեղեկություններում փոփոխությունների առկայության կամ բացակայության, ինչպես նաև ընտանեկան կարգավիճակի փոփոխման վերաբերյալ։».

ժբ. 48-րդ կետում «3 աշխատանքային օրվա ընթացքում կենտրոնական մարմնին գրավոր տեղեկացնում է որդեգրման հնարավորության մասին և, անհրաժեշտության դեպքում, նաև ուղարկում որդեգրման ենթակա երեխայի անձնական գործի պատճենահանված օրինակը» բառերը փոխարինել «անմիջապես կազմակերպում է երեխայի հետ հանդիպումը» բառերով.

ժգ. 49-րդ կետում «հերթականությամբ» բառից հետո լրացնել «, որի մասին նախարարության կողմից անմիջապես տեղեկացվում է կենտրոնական մարմնին» բառերը.

ժդ. 50-րդ կետը շարադրել հետևյալ խմբագրությամբ.
«50. Կենտրոնական մարմինը երեխայի անձնական գործի և անհրաժեշտ այլ փաստաթղթերի պատճենները 3 աշխատանքային օրվա ընթացքում ուղարկում է   ոստիկանություն, որը համապատասխան ուսումնասիրության արդյունքների մասին 10 աշխատանքային օրվա ընթացքում գրավոր տեղեկացնում է կենտրոնական մարմնին։
Ոստիկանության բացասական կարծիքի դեպքում կենտրոնական մարմինը քննարկման արդյունքում կարող է կասեցնել որդեգրման գործընթացը՝ տեղեկացնելով նախարարությանը։».

ժե. 51-րդ կետը շարադրել հետևյալ խմբագրությամբ.

«51. Կենտրոնական մարմինը երեխայի որդեգրման նպատակահարմարության վերաբերյալ ոստիկանության կարծիքը, որդեգրել ցանկացող օտարերկրացու կամ Հայաստանի Հանրապետության սահմաններից դուրս բնակվող Հայաստանի Հանրապետության քաղաքացու անձը հաստատող փաստաթղթի, ամուսնության վկայականի (եթե ամուսնացած է) հայերեն թարգմանված օրինակների, Հայաստանի Հանրապետության քաղաքացի հանդիսացող երեխա որդեգրելու հնարավորության մասին դրական եզրակացության պատճենները և որդեգրման ենթակա երեխայի անձնական գործի պատճենահանված օրինակն ու կենտրոնական հաշվառման մասին տեղեկանքը 3 աշխատանքային օրվա ընթացքում ուղարկում է Հայաստանի Հանրապետության կառավարության աշխատակազմ։».
ժզ. 58-րդ կետում «պատճենները» բառից հետո լրացնել «, իսկ նոր եզրակացություն ստանալու համար ներկայացվում են միայն սույն կարգի 7-րդ կետի  4-րդ, 6-րդ, 9-րդ ենթակետերով նախատեսված փաստաթղթերը, եթե նախկինում ներկայացված մյուս փաստաթղթերը վավեր են և տեղեկությունները չեն փոփոխվել» բառերը.


ժէ. 59-րդ կետում «հանձնաժողովի քարտուղարությունը» բառերը փոխարինել «կենտրոնական մարմինը» բառերով և «օրինակը» բառից հետո լրացնել «, իսկ եզրակացության կորստի, օգտագործման ոչ պիտանի լինելու և այլ դեպքերում նրա դիմումի հիման վրա տրամադրվում է եզրակացության կրկնօրինակը».

ժը. 63-րդ կետից հետո լրացնել 64-րդ կետ հետևյալ բովանդակությամբ.

«64. Կենտրոնական մարմինը օտարերկրյա պետություն որդեգրված երեխայի կյանքի պայմանների վերաբերյալ տեղեկություններ ստանալու նպատակով տարին մեկ անգամ՝ մինչև որդեգրման 5 տարին լրանալը, դիմում է համապատասխան   պետության իրավասու մարմնին։».


ժթ. N 6 ձևում «որդեգրման հարցերով հանրապետական հանձնաժողովի» բառերը փոխարինել «կենտրոնական մարմնի» բառերով.
ի. հաստատել N 3.1 ձևը՝ համաձայն հավելվածի։

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ արդարադատության նախարար Հրայր Թովմասյան

Հավելված

ՀՀ կառավարության 20         թվականի

                    «       » N             որոշման

    Ձև N 3.1

               (նշել այն մարմնի անվանումը 

       ում ներկայացվում է հայտարարությունը)







Դիմող 













         (անունը, հայրանունը, ազգանունը)

ՀԱՅՏԱՐԱՐՈՒԹՅՈՒՆ

ՈՐԴԵԳՐԵԼ ՑԱՆԿԱՑՈՂ ԱՆՁԻ

ՀՀ կառավարության 2010 թվականի մարտի 18-ի N 269-Ն որոշմամբ հաստատված «Որդեգրման կարգ»-ի  47-րդ կետի համաձայն հայտնում եմ իմ վերաբերյալ ներկայացված տեղեկություններում փոփոխությունների մասին.

Բնակարանային պայմանները 










Ընտանիքի կազմը 












Ընտանեկան կարգավիճակը 










                       



          (ամուuնացած, ամուրի և այլն)

Զբաղեցրած պաշտոնը, աշխատավարձը և այլ եկամուտներ 






ՀՀ կառավարության 2005 թվականի մայիսի 5-ի N 517-Ն որոշմամբ հաստատված ցանկում ներառված հիվանդությունները 









Դատվածությունը 












Լրացուցիչ տեղեկություններ 














Դիմող՝ 




  










  (անունը, ազգանունը)
                (ստորագրությունը)


«
»

            
   թ. 

ՀԻՄՆԱՎՈՐՈՒՄ
«ՀՀ կառավարության 2010 թվականի մարտի 18-ի N 269-Ն որոշման մեջ փոփոխություններ ԵՎ ԼՐԱՑՈՒՄՆԵՐ կատարելու մասին» 

ՀՀ կառավարության որոշման ընդունման
Ներկա իրավիճակը և առկա խնդիրները
Ներկայումս անհրաժեշտություն է առաջացել պարզեցնելու որդեգրման ընթացակարգերը, քանի որ առկա կարգավորումները հաճախ չեն նպաստում համապատասխան մարմիների աշխատանքների արդյունավետ կազմակերպմանը: Կենտրոնական մարմնի լիազորությունները բավարար չափով հստակեցված չեն, ինչը հակասական մոտեցումների տեղիք է տալիս: Բացի այդ, որոշակի անհամապատասխանություն է առկա «Երեխաների պաշտպանության և օտարերկրյա որդեգրման բնագավառում համագործակցության մասին» Կոնվենցիայի (այսուհետ՝ Կոնվենցիա) և Հայաստանի Հանրապետության օրենսդրության առանձին դրույթների միջև: Միաժամանակ հարկ ենք համարում նշել, որ քննարկվող նախագծի մշակումը պայմանավորված է նաև որդեգրման հարցերով հանրապետական հանձնաժողովի 2012 թվականի հունվարի 20-ի N 1 արձանագրության պահանջներով:

Առաջարկվող լուծումները
Հաշվի առնելով վերոգրյալը՝ նախագծով առաջարկվում է հստակեցնել, պարզեցնել համապատասխան ընթացակարգերը ՀՀ կառավարության 2010 թվականի մարտի 18-ի N 269-Ն որոշման մեջ փոփոխություններ և լրացումներ կատարելու միջոցով, մասնավորապես՝ օտարերկրյա որդեգրման ընթացակարգը համապատասխանեցնել Կոնվենցիայի պահանջներին, որդեգրման հարցերով հանրապետական հանձնաժողովի լիազորությունները վերապահել կենտրոնական մարմնին` ձևավորելով միջգերատեսչական աշխատանքային խումբ, որի կազմում ներգրավվում են ՀՀ արդարադատության, աշխատանքի և սոցիալական հարցերի, առողջապահության, արտաքին գործերի նախարարությունների և ՀՀ կառավարությանն առընթեր ոստիկանության (այսուհետ՝ ոստիկանություն) ներկայացուցիչներից, որը կներգրավվի օտարերկրացի որդեգրողների կողմից ներկայացված փաստաթղթերի ուսումնասիրության և որդեգրման հնարավորության մասին դրական կամ բացասական եզրակացության տրամադրման գործընթացին։ 

Նախատեսվում է նաև, որ օտարերկրյա պետություն որդեգրված երեխաների կյանքի պայմանների վերաբերյալ տեղեկություններ ստանալու նպատակով, որդեգրման պահից մինչև 5 տարին լրանալը, կենտրոնական մարմինը պարտավորություն է ստանձնում դիմել համապատասխան երկրների իրավասու մարմիններին։

Առաջարկվում է նաև երեխայի որդեգրման նպատակահարմարության վերաբերյալ ոստիկանության բացասական կարծիքի դեպքում կենտրոնական մարմնի կողմից որդեգրման գործընթացի կասեցման հնարավորություն։
Ակնկալվող արդյունքը

Նախագծի ընդունման արդյունքում ակնկալվում է հնարավորինս պարզեցնել որդեգրման ընթացակարգերը, ՀՀ օրենսդրության համապատասխան կարգավորումները համապատասխանեցնել միջազգային որդեգրման գործընթացին և Կոնվենցիայի դրույթներին, հստակեցնել կենտրոնական մարմնի լիազորությունները, ամրագրել դրույթներ օտարերկրյա քաղաքացիների, քաղաքացիություն չունեցող անձանց, ՀՀ սահմաններից դուրս բնակվող ՀՀ քաղաքացիների կողմից որդեգրված երեխայի կյանքի պայմանների վերաբերյալ տեղեկատվության ստացման վերաբերյալ:
Հրայր Թովմասյան

ՏԵՂԵԿԱՆՔ
«ՀՀ կառավարության 2010 թվականի մարտի 18-ի N 269-Ն որոշման մեջ փոփոխություններ ԵՎ ԼՐԱՑՈՒՄՆԵՐ կատարելու մասին» ՀՀ կառավարության որոշման ընդունման ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«ՀՀ կառավարության 2010 թվականի մարտի 18-ի N 269-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ անհրաժեշտ կլինի ուժը կորցրած ճանաչել ՀՀ վարչապետի 2000 թվականի հունիսի 20-ի N 370 որոշումը, որով հաստատված է որդեգրման հարցերով հանրապետական հանձնաժողովի կանոնադրությունը:
ՏԵՂԵԿԱՆՔ
«ՀՀ կառավարության 2010 թվականի մարտի 18-ի N 269-Ն որոշման մեջ փոփոխություններ ԵՎ ԼՐԱՑՈՒՄՆԵՐ կատարելու մասին» ՀՀ կառավարության որոշման ընդունման ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«ՀՀ կառավարության 2010 թվականի մարտի 18-ի N 269-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման դեպքում պետական բյուջեի ծախսերի և եկամուտների էական ավելացում կամ նվազեցում չի առաջանում։
Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2010 ԹՎԱԿԱՆԻ ՄԱՐՏԻ 18-Ի N 269-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ ֆինանսների

նախարարություն,

21.09.2012 թ. 

N 1/9.4/12242-12

գրություն
	 Առարկություններ և առաջարկություններ չունի։
	
	

	ՀՀ կրթության և

գիտության նախարարություն,

24.09.2012 թ. 

N 01/10/10760-12 գրություն
	 Առարկություններ և առաջարկություններ չունի։
	
	

	ՀՀ արտաքին գործերի

նախարարություն,

26.09.2012 թ. 

N 16/7170-12 գրություն
	 Առարկություններ և առաջարկություններ չունի։
	
	

	ՀՀ առողջապահության նախարարություն,

27.09.2012 թ.

N ԴԴ/03.1/9346-12 գրություն
	 Առարկություններ և առաջարկություններ չունի։
	
	

	ՀՀ ԿԱ ոստիկանություն,

28.09.2012 թ. 

N 24/1549 գրություն
	Նախագծի վերաբերյալ առկա են հետևյալ դիտողություններն ու առաջարկությունները՝

 որդեգրման ներկայիս գործընթացի բարդու-թյունը պայմանավորված է երեխայի իրավունք-ների պաշտպանության, թրաֆիքինգի և մարդ-կանց առևտրի դեպքերի կանխարգելման ան-հրաժեշտությամբ։ Այս պարագայում հանձնա-ժողովն իր արդյունավետ դերակատարումն ունի։ Հետևաբար հանձնաժողովի գործունե-ությունը կենտրոնական մարմնին վերապահելը գտնում ենք ոչ նպատակահարմար։

    Այդ իսկ պատճառով նպատակահարմար է որդեգրման հարցերով հանրապետական հանձ-նաժողովի լուծարման դեպքում որդեգրման կենտրոնական մարմնին կից ստեղծել միջգե-րատեսչական աշխատանքային խումբ՝ ներ-գրավելով ՀՀ արդարադատության, ՀՀ արտա-քին գործերի, ՀՀ աշխատանքի և սոցիալական հարցերի, ՀՀ առողջապահության նախարա-րությունների և ՀՀ ոստիկանության ներկայա-ցուցիչների, ովքեր կմասնակցեն օտարերկ-րացիների կողմից ստացված փաստաթղթերի ուսումնասիրության և որդեգրման հնարավորության մասին եզրակացության տրամադրման գործընթացին։
	Ընդունվել է


	    Նախագծի 1-ին կետի 3-րդ և 4-րդ ենթակետերը խմբագրվել են, և նախատեսվել է միջգերատեսչական աշխատանքային խմբի ձևավորման և գործունեության մեխանիզմ։



	ՀՀ տարածքային կառավարման նախարարություն,

29.09.2012 թ. 

N 01/21/5095-12 գրություն
	 Առարկություններ և առաջարկություններ չունի։
	
	

	ՀՀ աշխատանքի և սոցիալական հարցերի նախարարություն,

29.09.2012 թ. 

N ԱԱ/ԼՂ-2/6738-12 գրություն
	    Առաջարկում ենք նախագծի՝

    1. 1-ին կետում «փոփոխությունները» բառից հետո լրացնել «և լրացումները՝» բառերը։

    2. 1-ին կետի 1-ին ենթակետում «երեխաների իրավունքների պաշտպանության բաժինների» բառերը հանելը նպատակահարմար չենք համարում և առաջարկում ենք դրանք փոխարինել «ընտանիքի, կանանց և երեխաների իրավունքների պաշտպանության բաժինների» բառերով։

    3. Առաջարկում ենք նախագծի ընդունման դեպքում 1-ին կետի 10-րդ ենթակետի կապակցությամբ ՀՀ արդարադատության նախարարի կողմից հաստատել նաև հայտարարության ձևը։

    4. Միաժամանակ հայտնում ենք, որ 2000 թվականին որդեգրման հարցերով հանրապետական հանձնաժողովի ստեղծումը պայմանավորված է եղել միջպետական որդեգրման գործընթացի նկատմամբ ՀՀ Կառավարության մեծ պատասխանատվությամբ։

    Հանձնաժողովի կազմում ներգրավված են երեխաների հարցերով շահագրգիռ գերատեսչությունները, որոնք, ելնելով որդեգրվող երեխայի օրինական շահերից, իրենց լիազորությունների շրջանակներում, մասնակցում են որդեգրման գործընթացին՝ համապատասխան դիրքորոշում ներկայացնելով օտարերկրյա քաղաքացի որդեգրել ցանկացող անձանց վերաբերյալ՝ և դրա մասին տրամադրելով դրական կամ բացասական եզրակացություն։

    Հանձնաժողովը լուծարելու դեպքում առաջարկում եմ օտարերկրյա քաղաքացի որդեգրել ցանկացող անձանց ընտրության գործընթացի աշխատանքային ծավալը և օբյեկտիվ ընտրությունը ապահովելու համար որդեգրման կենտրոնական մարմնին կից ստեղծել աշխատանքային խումբ՝ ներգրավելով ՀՀ արդարադատության նախարարության, ՀՀ արտաքին գործերի նախարարության, ՀՀ աշխատանքի և սոցիալական հարցերի նախարարության և ՀՀ Կառավարությանն առընթեր ոստիկանության պատասխանատու ներկայացուցիչների, որը կաջակցի մարմնին օտարերկրացիների կողմից ստացված փաստաթղթերի ուսումնասիրության և որդեգրման հնարավորության մասին եզրակացության տրամադրման հարցում։
	1. Ընդունվել է

2. Ընդունվել է

3. Ընդունվել է

4. Ընդունվել է
	    1. Նախագծի 1-ին կետում «փոփոխություն-ները» բառից հետո լրացվել է «և լրացումները՝» բառերը։

    2. Նախագծի 1-ին կետի 1-ին ենթակետը խմբագրվել է՝ 3-րդ կետում «երեխաների իրավունքների պաշտպանության բաժինների» բառերից առաջ լրացվել է «ընտանիքի, կանանց և» բառերը։

    3. Նախագծի 1-ին կետի 18-րդ ենթակետով նախատեսվել է հաստատել հայտարարության    N 3.1 ձևը։    

    4. Նախագծի 1-ին կետի 3-րդ և 4-րդ ենթակետերը խմբագրվել են, և նախատեսվել է միջգերատեսչական աշխատանքային խմբի ձևավորման և գործունեության մեխանիզմ։

    

	ՀՀ պաշտպանության

նախարարություն,

29.09.2012 թ. 

N ՊՆ/510-1459 գրություն
	 Առարկություններ և առաջարկություններ չունի։
	
	

	ՀՀ Արարատի մարզպետարան,

01.10.2012 թ.

N 1/12/4639-12 գրություն
	 Առարկություններ և առաջարկություններ չունի։
	
	

	ՀՀ Տավուշի մարզպետարան,

01.10.2012 թ.

N 01/19.2/4037-12 գրություն
	 Առարկություններ և առաջարկություններ չունի։
	
	

	ՀՀ Վայոց Ձորի

մարզպետարան,

01.10.2012 թ.

N 01/13/4849-12 գրություն
	 Առարկություններ և առաջարկություններ չունի։
	
	

	ՀՀ Արմավիրի մարզպետարան,

01.10.2012 թ.

N 01/10/3260-12 գրություն
	    Առաջարկվում է նախագծի 1-ին կետի 1-ին ենթակետում «3-րդ կետից հանել «՝ երեխաների իրավունքների պաշտպանության բաժինների» բառերը փոխարինել «՝ ընտանիքի, կանանց և երեխաների պաշտպանության բաժինների» բառերով։
	Ընդունվել է
	    Նախագծի 1-ին կետի 1-ին ենթակետը խմբագրվել է՝ 3-րդ կետում «երեխաների իրավունքների պաշտպանության բաժինների» բառերից առաջ լրացվել է «ընտանիքի, կանանց և» բառերը։



	ՀՀ Գեղարքունիքի

մարզպետարան,

01.10.2012 թ.

N 01/13/4129-12 գրություն
	 Առարկություններ և առաջարկություններ չունի։
	
	

	ՀՀ Շիրակի մարզպետարան,

02.10.2012 թ.

N 01/15/4748-12 գրություն
	 Առարկություններ և առաջարկություններ չունի։
	
	

	ՀՀ Կոտայքի մարզպետարան,

02.10.2012 թ.

N 01/20.1/3700-12 գրություն
	 Առարկություններ և առաջարկություններ չունի։
	
	

	ՀՀ Սյունիքի մարզպետարան,

03.10.2012 թ.

N 01/13/8991-12 գրություն
	 Առարկություններ և առաջարկություններ չունի։
	
	

	ՀՀ Արագածոտնի

մարզպետարան,

03.10.2012 թ.

N 01/17/3215-12 գրություն
	 Առարկություններ և առաջարկություններ չունի։
	
	

	ՀՀ կառավարության աշխատակազմի սոցիալական վարչություն
06.02.2013 թ.

N 01/14.10/[144363]-13


	ՀՀ վարչապետի խորհրդական                    Գ. Մալխասյանի առաջարկությանը համապատասխան խմբագրել որոշման նախագիծը, մասնավորապես, լրամշակել 50-րդ և 51-րդ կետերը, նախատեսելով բացասական եզրակացության հիմքերը, և վերջնական տարբերակը ներկայացնել ՀՀ կառավարության նիստի քննարկմանը։
	Ընդունվել է 
	    Նախագծով նախատեսվել է կարգի 50-րդ  կետը լրացնել հետևյալ բովանդակությամբ նոր պարբերությամբ. «Ոստիկանության  բացասական կարծիքի դեպքում կենտրոնական մարմինը քննարկման արդյունքում կարող է կասեցնել որդեգրման գործընթացը՝ տեղեկացնելով նախարարությանը», իսկ կարգի  51-րդ կետի երկրորդ պարբերությունը հանել։


